
INTELLEKTUAL RIVOJLANISH 
SARI – O‘ZBEKISTONDA 

AKADEMIK MUSTAQILLIK VA 
ILM-FAN TARAQQIYOTI

Yuldashev	Feruz	Isroil	o‘g‘li
Buxoro davlat universiteti tayanch doktoranti

Annotatsiya: Ushbu maqolada O‘zbekistonning global landshaftdagi akademik mustaqillik bo‘yicha hozirgi mavqyeini 
chuqur	tahlil	qilish	uchun	AFI	so‘rovi	ma’lumotlari	va	ilmiy	fikrlarni	birlashtirilgan.	O‘zbekistondagi	o‘ziga	xos	ilmiy	sha-
roitlarga e’tibor qaratilgan ushbu maqolada akademik mustaqillik bilan bog‘liq muammolar va yutuqlar yoritilgan. Bundan 
tashqari,	u	O‘zbekistonda	akademik	erkinlikni	oshirishga	qaratilgan	maqsadli	 takliflarni	 taqdim	etadi,	 intellektual	ochiq	
muhitdan olinadigan ijtimoiy manfaatlarni ta’kidlaydi. Akademik mustaqillikning nozik jihatlarini o‘rganish orqali ushbu 
maqola O‘zbekistonda jonli akademik madaniyatni rivojlantirish bo‘yicha olib borilayotgan munozaralarga hissa qo‘shishni 
maqsad qilgan.

Kalit so‘zlar: Akademik mustaqillik, madaniy mulohazalar, Oliy ta’lim tizimi, demokratik qadriyatlar, nutqiy kompetensiya, 
Jamiyat	farovonligi,	fikrlar	xilma-xilligi,	ta’limdagi	innovatsiyalar.
Abstract: This article combines insights from the AFI survey data and scholarly opinions to present an in-depth analysis 
of	Uzbekistan’s	current	standing	on	academic	freedom	within	the	global	 landscape.	Focused	on	the	specific	scientific	
conditions in Uzbekistan, the article highlights the challenges and achievements related to academic freedom. Moreover, 
it	 offers	 targeted	proposals	aimed	at	 enhancing	academic	 freedom	 in	Uzbekistan,	 underscoring	 the	 societal	 benefits	
derived from an intellectually open environment. By delving into the nuances of academic independence, this article aims 
to contribute to the ongoing discourse on fostering a vibrant academic culture in Uzbekistan.

Key words: Academic independence, cultural considerations, higher education system, democratic values, rhetorical 
competence, community welfare, diversity of opinions, innovations in education.
Аннотация:	Эта	статья	объединяет	данные	опроса	AFI	и	мнения	ученых,	чтобы	обеспечить	углубленный	анализ	
текущей	позиции	Узбекистана	в	отношении	академической	независимости	в	глобальном	ландшафте.	В	данной	
статье	основное	внимание	уделяется	уникальным	научным	условиям	в	Узбекистане	и	освещаются	проблемы	и	
достижения,	 связанные	 с	 академической	 независимостью.	 Кроме	 того,	 в	 нем	 представлены	 целевые	 предло-
жения,	направленные	на	повышение	академической	свободы	в	Узбекистане,	подчеркивая	социальные	выгоды,	
получаемые	от	интеллектуально	открытой	среды.	Исследуя	нюансы	академической	независимости,	данная	статья	
призвана	внести	вклад	в	продолжающуюся	дискуссию	о	развитии	яркой	академической	культуры	в	Узбекистане.

Ключевые	слова:	Академическая	независимость,	культурные	соображения,	система	высшего	образования,	демо-
кратические	 ценности,	 риторическая	 компетентность,	 благосостояние	 общества,	 разнообразие	 мнений,	 инно-
вации	в	образовании.

K I R I S H
Oliy ta’lim, iqtisodiyotning barcha sohalari singari, bozor iqtisodiyotining ta’siri ostida muntazam rivojla-

nish va shuning bilan bir qatorda shiddatli raqobat muhitida potensial ustunliklarga erishishni taqazo etadigan 
murakkab tizimdir. Bozor iqtisodiyotida raqobatbardoshlik talablariga munosib bo‘lishning asosiy shartlaridan 
biri hisoblangan erkinlik tushunchasi bugungi kunda ta’lim tizimida ham o‘z o‘rniga ega, zero Adam Smit e’tirof 
etgani kabi erkinlik zamonaviy iqtisodiy tafakkurning boshlanishidan boshlab o‘sish manbaidir (Smit, 1937). 
Shu	nuqtayi	nazardan,	ta’lim	tizimi	islohotlarini	amalga	oshirishda	eng	samarali	motivlardan	biri	–	bu	akademik	
mustaqillikninng ta’minlanganligidir. Erkin bozor qonuniyatlariga asoslangan iqtisodiyot sektorlari nisbatan 
tezroq rivojlanadi, chunki erkinlik innovatsiyalarni rag‘batlantiradi (Schumpeter, 1942). Akademik erkinlik ham 
xuddi shunday fan me’yorlarida, ochiqlikning ta’minlab berilishi va tanqid-kritika erkinligi kabi ilm-fanning turli 
negiz jihatlari bilan bir qatorda o‘rnatilgan (Merton, 1973; Polanyi, 1947). Ushbu dolzarb tushuncha OTMlarda 
haqiqatga	intilish,	turli	g‘oyalar	almashinuvi	va	ta’lim	muassasalarida	tanqidiy	fikrlashni	rivojlantirishga	asos-



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

598 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, sentyabr.  № 9-son.

lanib, jonli intellektual hamjamiyatni rivojlantirish uchun muhim bo‘lib hisoblangan avtonomiya va mustaqillik 
uchun asos bo‘lib xizmat qiladi. 

A D A B I Y O T L A R  T A H L I L I
Akademik mustaqillik haqida so‘nggi yillarda ko‘p sonli tadqiqotlar olib borilayotgan bo‘lsada, ilmiy adabi-

yotlarda uchraydigan ilk tahlillar Casimirning tadqiqotlarida uchrashi ma’lum (Casimir, 1971 va Audretsch e.t.c 
2023).	Biroq	qadimgi	yunon	faylasufi	Sokrat	(u	o‘zining	falsafiy	fikrini	ifoda	etish	erkinligidan	mahrum	bo‘lishdan	
ko‘ra, o‘limga hukm qilinishini afzal ko‘rgan) ko‘pincha akademik erkinlik g‘oyasi uchun kurashgani tan olinadi. 
Bu tushuncha olimlarning tadqiqot erkinligini o‘z ichiga olgan aralashuvlarsiz tamoyillar haqidagi g‘oyalar aso-
sida ilgari surilishini Plato o‘z asarlarida ta’kidlaydi (Stone, 2015). Biroq, bugungi kunda buni tushunganimizdek, 
akademik erkinlikka zamonaviy huquqni rasmiylashtirish, XV asr boshlariga qadar sodir bo‘lmadi. Shunday 
qilib, Sokrat erta komissiya bo‘lgan bo‘lsa-da, rasmiy tan olish va akademik erkinliklarni himoya qilish institut-
sionalizmda belgilangan huquqqa aylanish uchun uzoq vaqt talab etildi.. Akademik erkinlik huquqini institut-
sionallashtirish XX asr boshlariga qadar (Tosh, 2015 yil) olib borildi.

Garchi akademik mustaqillik haqida tavsilotlatlar ko‘p bo‘lsada, ular orasida Fuchs va Eisenberg alohida 
ahamiyat kasb etadi. Akademik mustaqillik oliy ta’lim muassasalarida (universitet, kollej va boshqa OTMlar) 
akademik jamiyat a’zolari mustaqilligi hisoblanib, bu ularning ta’lim berish, ta’lim olish, amaliyot va tadqiqot 
faoliyatlarini	amalga	oshirishdagi	daxlsizligini	nazarda	tutadi	(Fuchs	1963,	Eisenberg	1987).	So‘nggi	10	yillikda	
olib borilgan tadqiqotlarning ko‘pchiligida akademik mustaqillikning pasayib ketishi va ta’lim sohasi vakillari 
faoliyatlariga turli jihatdan aralashuvlar sodir etilayotgani haqida tahlillar olib borilgan (Lott, 2023). Shuningdek 
butun dunyo bo‘ylab siyosiy madaniyat, ilmiy madaniyat va hukumat-OTM aloqalari tulariga ko‘ra akademik 
mustaqillik ham farqlanadi (Marginson, 2014, 24 b.), shuning uchun ham akademik mustaqillik umumbashariy 
printsip bo‘libgina qolmay, kontekstga aloqadorligi jihatidan mamlakat yoki OTMning madaniy, siyosiy, huquqiy, 
institutsional omillari kabi farqlanishiga qarab farq qilishi mumkin (Lott, 2023). Akademik mustaqillikning jamiyat 
uchun muhim ahamiyat kasb etishini hisobga olgan holda, 2020 yilda AFI (Academic Freedom Index) indi-
katori ishlab chiqilgan bo‘lib mamlakatlar kesimida akademik mustaqillikning bir qancha jihatlari 0-1 shkala 
orqali hisoblash yo‘lga qo‘yilgan(Wikipedia). Spannagel va Kinzelbach AFI indeksini akademik mustaqillik kon-
sepsiyasining ko‘p qirrali xarakteridan kelib chiqqan holda adolat o‘rnatuvchi xalqaro qonunlarga asoslangan 
universal tizim sifatida izohlashadi (Spannagel & Kinzelbach, 2022, 5 b.). Ilm fanning bu sohasida dolzarblik 
darajasidan kelib chiqib olimlar joriy davr muammolari uchun muqobil yechimlar izlashgan va tadqiqot maqsadi 
ham shunga mos yo‘naltirilgan. O‘zbekiston sharoitida esa, birinchi dunyo mamlakatlaridan farqli ravishda, 
akademik mustaqillikning OTMlarga o‘z imkoniyat va sharoitlariga asoslangan holda mustaqil qarorlarni qabul 
qilish funksiyalariga ko‘proq urg‘u beriladi. Shunday qilib, akademik mustaqillik faoliyat daxlsizligining amalga 
oshirilishi	sifatida	ta’riflanib,	ilmiy	tadqiqotlarni	amalga	oshirish	va	ta’lim	berish,	akademik	almashinuv,	institut-
sional avtonomlik, kampuslar yaxlitligi va nihoyat ilmiy-madaniy jihatdan erkinlikni anglatadi.

T A D Q I Q O T  M E T O D I K A S I
Akademik mustaqillik mavzusi bo‘yicha mavjud bo‘lgan ilmiy tadqiqotlarni o‘rganish, ijtimoiy va siyosiy 

jarayonlarni qiyosiy solishtirish, statistik ma’lumotlarni o‘rganish va iqtisodiy jihatdan taqqoslash va tahlil qilish, 
mantiqiy	fikrlash,	ilmiy	abstraksiyalash,	ma’lumotni	guruhlash	usullaridan	keng	foydalanilgan.

T A H L I L  V A  N A T I J A L A R
Akademik mustaqillikka berilayotgan urg‘u va uning hukumat doirasida rag‘batlantirilishi uzoq muddatli 

rivojlanish maqsadlarini ko‘zlanganlikdan dalolatdir. Akademik mustaqillik va institutsional avtonomlik jamiyatda 
demokratiyaning zaruriy rivojlanish darajasini namoyish etadigan muhim komponentlari hisoblanib, ko‘pgina 
mamlakatlarda demokratik qadriyatlarga bog‘liq mavzularga nisbatan sodir etilayotgan xalqaro tayziqlardan xoli 
muhitni shakllantirishni taqazo etadi (Sjur Bergan e.t.c, 2020). 

Germaniyaning Friedrich-Alexander-Universität Erlangen-Nürnberg (FAU) universiteti va the V-Dem Insti-
tuti tadqiqotchilari hamkorligida butun dunyo bo‘ylab akademik erkinlikning “de-fakto(haqqoniylik)” darajasini 
baholash maqsadida Akademik mustaqillik indeksi (AFI) ishlab chiqilgan bo‘lib, 1900-2022 yilga 122 yillik inter-
valda ma’lumotlar bazasi shakllantirilgan. -rasmda esa 0-1 shkalada butun dunyo mamlakatlari bo‘ylab aka-
demik mustaqillik darajasi tasvirlangan. AFI erksiz o‘zgaruvchi funksiyasi hisoblanib, bevosita erkli o‘zgaruvchi 
hisoblangan 5 ta faktorga  (tadqiqot va ta’lim berish erkinligi, akademik almashinuv erkinligi, oliy ta’lim muas-
sasalarining	institutsional	avtonomiyasi,	kampus	yaxlitligi	va	akademik	–	madaniy	ifoda	erkinligi)	bog‘liqdir.	AFI	
indeksidan farqli ravishda bu omillar 1-4 shkalada baholanish tizimi ishlab chiqilgan.

0 (Past) 1	(Yuqori)
1-rasm: Akademik mustaqillik darajasi buyicha mamlakatlar tasniflanishi

AFI	indeksiga	ta’sir	etuvchi	omillar	quyidagicha	ta’riflanadi1:

■ Tadqiqot va ta’lim berish erkinligi. Iqtisodiyotning turli sohalarida olib boriladigan tadqiqotlar va tah-
lillarni amalga oshirishda hech qanday ta’qiqlar va cheklovlarning bo‘lmasligini anglatib, olimlar va tad-
qiqotchilarning muloqot doirasini kengaytirish va ishonchli axborot bilan ta’minlanishini izohlaydi.

■ Akademik almashinuv erkinligi. Olimlar va tadqiqotchilar o‘z ilmiy natijalari va yo‘nalishlari haqidagi 
ma’lumotlarini jamoatchilikka yetqazib berish va muammolar yuzasidan boshqa tadqiqotchilar bilan, 
garchi ular turli mamlakatlarda tadqiqot olib borsalar ham, muhokamalar uyushtira olishlarini bildiradi. 

■ Oliy ta’lim muassasalarining institutsional avtonomiyasi. OTMlarning institutsional avtonomiyasi 
ularning o‘z faoliyatlari doirasida mustaqil qarorlar qabul qila olishlarini, o‘z resurslarini qay yo‘sinda 
sarflay	olish	va	hamkorlarini	tanlash	erkinliklariga	egaligini	anglatadi.

■ Kampus yaxlitligi. OTMlarda xavfsizlik maqsadida o‘rnatilgan kuzatuv instrumentlari boshqaruv xo dim-
larining akademik faoliyatga aralashish imkoniyatlarini cheklab (hattoki masofaviy ta’lim dasturlarida 
ham) faqatgina kampusda xavfsizlik talablariga javob berishini ta’minlash vazifasini bajarishi kerak.

■ Akademik – madaniy ifoda erkinligi. Olimlar va tadqiqotchilar joriy muammolar, siyosiy muhit, ijtimoiy 
holatlar	yuzasidan	erkin	fikrlash	va	o‘z	pozitsiyalarini	to‘siqlarsiz	ifodalash	erkinligiga	ega	bo‘lishini	bildi-
radi.

Bu omillarni butun dunyo bo‘ylab fuqarolar (ko‘pincha tadqiqotchilar) erkinlikni 4 darajada baholashadi 
(to‘liq cheklangan, qattiq cheklangan, o‘rta darajada cheklangan, ko‘pincha erkinlik, to‘liq erkinlik). 

FAU universiteti va V-Dem Instituti tadqiqotchilari olib borgan 2022-yilgi izlanish natijalarida O‘zbekiston-
ning mintaqadagi strategik ahamiyatiga alohida to‘xtalib o‘tishgan. Tadqiqot natijalariga ko‘ra, akademik mus-
taqillik pasaygan 22 mamlakatda dunyo aholisining 50 %i istiqomat qilib, Hindiston va Xitoy 2,8 milliard aholining 

1	 https://www.google.com/search?q=academic+freedom+index&source=lmns&tbm=vid&bih=682&biw=1536&hl=en-GB&sa=X-
&ved=2ahUKEwjgr869greDAxXpEhAIHSwoBUkQ0pQJKAN6BAgBEAg#fpstate=ive&vld=cid:b87b5399,vid:kOTPYMUU-xQ,st:0	

farovonligiga	ta’sir	o‘tqazmoqda.	Yuqorida	ta’kidlab	o‘tilgani	singari	dunyo	aholinsining	0,7	%i	yashaydigan	5	
kichik	mamlakatlardan	eng	ahamiyatlisi	–	bugungi	kunda	35	milliondan	ortiq	aholiga	ega	bo‘lgan	–	O‘zbekis-
tondir. Shuningdek, oldingi yilgi tahlillarda AFI indeksi yaxshilanish holati faqat 2 ta (Gambiya va O‘zbekiston) 
mamlakatda kuzatilgan bo‘lsa, joriy yilda ularning soni 5 taga (Gambiya, O‘zbekiston, Seyshell orollari, Cher-
nogoriya	va	Qozog‘iston)	yetdi.	Quyidagi	grafikda	Mamlakatlarning	10	yillik	(2012-2022)	intervaldagi	o‘zgarish	
dinamikasini ko‘rish mumkin (Kinzelbach, K., etc.). Diagonal chizmadan yuqorida tasvirlangan mamlakatlarda 
AFI ko‘rsatkichi oshgan va pastki maydonda ko‘rsatilgan mamlakatlarda esa pasayish kuzatilgan. 

2-rasm: Akademik erkinlik indeksi

Mazkur tadqiqot doirasida o‘rganilgan adabiyotlar va tahlillar yuzasidan akademik mustaqillik muhitini 
shakllantirish	uchun	quyidagi	takliflar	ishlab	chiqildi:	

■ Siyosatni qo‘llab quvvatlash. Olimlar va jamiyat ziyolilarining joriy ijtimoiy va akademik sharoitni 
hisobga olgan holda akademik mustaqillikka erishishning ilmiy jihatdan ishonchli nazariyalarini ishlab 
chiqib	hukumatga	takliflar	berishi	mexanizmini	shakllantirish	ayni	muddaodir.	

■ Jamiyat a’zolarining faolligini oshirish. Akademik mustaqillikning ahamiyati jamiyat ziyolilari uchun 
muhim bo‘lib, uning rivojlanishi ko‘proq akademik subyektlarga bog‘liq bo‘lganligi uchun, unga erish-
ishda va jamoatchilikda uning zarurligini oshirishda olimlar va ilmiy faoliyat bilan shug‘ullanuvchi barcha 
individlar markaziy rol o‘ynashadi.

■ Ta’lim muassasalarining ijtimoiy faolligini oshirish. Jamiyat a’zolari akademik mustaqillikka ega 
bo‘lishning afzalligini anglashgach, intellektual tadqiqotlarni qo‘llab quvvatlaydigan muhitga asos solish 
uchun maktab kengashlari va ochiq forumlarda ishtirok etish, shuningdek ma’muriyat bilan hamkorlik 
qilishga erkin qiziqish bildirishlari mumkin.

■ Fikrlar aspektlarining keng ko‘lamliligi. Fikrlashning cheklanmaganligi asosiy shartlaridan biri hi -
soblangan demokratik muhitda shaxslarning turli sohalarda erkin va asosli muhokamalar olib bora olishi 
ilm fan rivojiga katta hissa qo‘shadi.

■ Erkin nutq uchun imkoniyatlar eshigini ochish. Ko‘pgina rivojlanayotgan mamlakat fuqarolari ilgarigi 
hayot tajribasiga tayangan holda nutqiy erkinlikka ehtiyojni unutib qo‘yishadi va hatto zarur vaziyatda 
ham muloqotning nutq qilish, izohlash, tushuntirish kabi funksiyalarini bajarishdan o‘zlarini olib qochi-
shadi.

Yuqorida	keltirilgan	fikrlarga	asoslangan	holda	aytish	mumkinki,	akademik	mustaqillik	bugungi	demokratik	
jamiyatni barpo etish uchun zaruriy qadamlardan biridir. Ilmga asoslangan va erkinlik bilan rag‘batlantirilgan 
jamiyat	barqaror	rivojlanish	tamoyillariga	muvofiq	bozor	iqtisodiyoti	talablariga	javob	beradi.

